
Қазіргі кездегі сәнді еркін стиль деп атауға болады. Ол таңдау идеясының еркіндігінің көптігінен, яғни әртүрлі стильдермен, пішіндермен, үлгілермен, сондай-ақ түрлі көлемдерімен және алуан түсті гаммаларымен ерекшеленеді. Сәнді киім жасауда әрлеудің маңызы ерекше. Әрбір киім үлгісінің өзіне ғана тән көркемдік ерекшелігі болса, оның құндылығы да жоғары болады. Мұндай киім бәсекеде де ұтымды болады. Сонымен, сәнді киімдерді орындауда, оларды тек үлгілеу, материалдарды таңдаумен қатар оларды әрлеудің қолайлы жолдарын табу өзекті мәселе [2]. Қәзіргі кезге дейін бұл мәселені шешуде сәнді киімдерде қолданыс таппаған, киім бөлшектеріне судың бетінде сурет салу тәсілін қолданып әрлеудің маңызы жоғары.  Суретті су бетінде салу техникасы әдеби деректерде «Эбру» және «Суминагаши» деп аталады. Бұл сурет салу техникалары өте ерте заманнан қолданылып келеді. Суминагаши өнерінің шыққан  жері Жапония болса, эбру тәсілі бізге Түркиядан келіп отыр. Жалпы бұл өнердің пайда болуы ертеректе Үнді елінде, содан соң оны Осман империясына жеткен деген пайым бар [3].  
Ал түріктердің тарихи деректеріне сүйенетін болсақ, эбру тәсілінің отаны ескі Түркістан [3]. Эбру деген сөздің өзі Шағатайша «муар сияқты, тамырлы» дегенді білдіреді.  «Эбрэ» сөзі эбрудың алғашқы аты, бұл атау ең алғаш Бұхара мен Самарқантта кездескен. Кейбір деректер эбру сөзінің шығу тарихы «жүз суы» дегенді білдіретін «абы ру» сөзімен байланысты десе, кейбіреулері парсыша «бұлт сияқты» дегенді білдіретін «эбри» сөзінен шыққан дейді. IVII ғасырда  эбру өнері Европа елдеріне де тарай бастады. Эбрудың кейбір типтері атақты суретшілердің есімімен аталған. Мысалы: «Эбру Хатип» және «Эбру Неджметтин».
Эбру техникасын әртүрлі текстиль материалдарға сіңдірілуін, салынған суреттін формасын өзгертпей сақтап тұруын қарастыру мақсатындаәртүрлі маталардың физикалық қасиеттері зерттелінді.Зерттеу ең алдымен ауа өткізгіштіктігін анықтайтын ВПТМ-2 (ГОСТ12088-77)аспабында жүргізілді [1]. Содан соң маталардың су итергіштік қасиетін  пенетрометр МТ-158 (ГОСТ 3816-81) аспабы арқылы, ал маталардың беттік сулауға тұрақтылығын МТ-032 
( ГОСТ 15150-69) қондырғысы арқылы зерттелді(Cурет 1). Зерттеу нәтижелері 1- кестеде көрсетілген. 

Сурет 1─Пенетрометр МТ-158 және МТ-032 беттік сулауға тұрақтылықты анықтайтын құрылғы.
Кесте 1─ Текстиль материалдардың физикалық қасиеттері
	№
	Материал түрі
	Ауа өткізгіштігі

	Сулауға тұрақтылығы   (г/м2)
	Су итергіштігі
(мм\кг)

	1
	Мақта матасы
	145
	0
	30

	2
	Полиамидті жібек матасы
	31,5
	0
	30

	3
	Атлас матасы
	101,2
	50
	90

	4
	Джинсы матасы 
	111,6
	30
	

	5
	Полиэфирлі астарлық мата
	99,6
	0
	50

	6
	Полиамидті синтетикалық
	31,06
	80
	180

	7
	Шифон
	121,4
	0
	50

	8
	Креп
	128,4
	0
	40

	9
	Тафта
	123,1
	0
	50


Таңдап алынған текстиль материалдарының физикалық қасиеттерін зерттей келе мақта матасы, полиамидті жібек матасы, шифон, креп, тафта, астарлық маталар сулауға тұрақты материалдар болып шықты, ал сулауға тұрақтылығы нашар полиамидті синтетикалық және джинса маталары. Полиамидті синтетикалық матаның су итергіштігі жоғары болса, атлас матасының су итергіштігі  орташа. Мақта, шифон, креп, тафта, полиамидті жібек, полиэфирлі астар матасының су итергіштігі төмен нәтиже көрсетті. 

Мата бетінде сурет салу - Эбру техникасы үлкен үйлесімділік қабілетін, ішкі потенциалды қажет ететін өнер. Эбру және суминагаши тәсілдерінің екеуінде де суда ерімейтін, оның бетінде қалқып ағатын бояулар қолданылады. Бұл тәсілдердің негізі бір сұйық затпен (бояумен) екінші сұйық зат (қоспалы су) бетінде сурет салу болады. Бұлай сурет салу екі сұйық бір бірімен араласпайтын жағдайда ғана болуы мүмкін, немесе бұл сұйықтардың беттік тартылыстары әртүрлі болуы қажет. Сурет салынатын сұйықтық  Гевен өсімдігінің тұнбасынан алынады, ал бояулар жасау үшін ерімейтін пигменттер табиғи күкiрттiң қоспасы, қорғасынның карбонаты, темір тотығы пайдаланылады.   Сұйықтық біркелкі әрі өте сұйық болуы қажет. 

Сурет 2 ─ Сұйықтық бетіне тамызылған бояуды жылжыту арқылы   сурет салу.

Эбру техникасы бойынша сұйықтықты төртбұрышты темірден жасалған ыдысқа құйып, ыдыстың барлық беттеріне бірдей мөлшерде жаямыз. Содан соң қағаз қатырмадан жасалған ыдысшаларға құйылған бояуларды сұйықтықтың бетіне тамызып шашырату тәсілі арқылы фон жасаймыз, тамшыларды тамызу арқылы оларды қалауымызша немесе сурет сюжетіне сәйкес, сұйық бетінде арнайы бізбен немесе тарақпен жылжыту арқылы сурет саламыз (Cурет 2). Сурет дайын болған соң таңдалған материалдарға суретті көшірмелейді және жылумен өңдеп сурет оңбайтындай етіп бекітеміз.

Сурет 3 ─Шифон, тафта және мақта маталарындағы Эбру техникасы  

Зерттеу нәтижесі бойынша мақта, жібек, атлас, шифон, креп, тафта маталарының су сіңіру қасиеті жоғары болғандықтан, тәжірибе жүзінде Эбру техникасы бойынша суреттін жақсы шығатынын көрсетті(Cурет 3). Синтетикалық материалдардың су сіңіргіштігі нашар болғандықтан матаға бояу сіңбей сырғып түсіп кетіп жатты. 

